
Seguróla. Eta lasaitzeko. Lasai

geratzen gara, txukunbidean au-

rrerapauso bat egin dugulako,
kontsigna segitzen dugulako.
Garzia. Zergatik egiten dugu ka-

su? Denok sentitzen dugulako
barrutik, sakonetik, gauzak
nahiko ustel eta pattal daudela.

Beste kontu bat dago, sena edo

hori. Ez naiz zale hitz horrena,

baina kontua da benetan zenba-

teraino dagoen hizkuntza buruja-
be bat hiztunen baitan.

Sagarna. Txintxotasunaren ara-

zoa. Adibidez: ni kontsideratzen

naiz ez hizkuntzarenespezialista-,
baizik eta euskaraz bizi nahi

duen bat. Txintxotasuna? Jaki-

na! «Hau ondo dago», ba bale, niri

ez atera beste konturik; nahi dut

euskaraz bizi, idatzi eta hitz egin
eta kito. Beste jende bat egongo
da, hizkuntzan bereziki ari dena,

eta esango du «ez, hau ez dakit

zein autorek erabili zuen hórre-

la», baina horiek kutixiak dira.

Beste batzuek dauzkagun arazo-

ak dira euskaraz ikasi genuela
etxean, geroztik segitzen dugula
ikasten, baina geure burua tres-

narik gabe ikusten dugula aurpe-

gia emateko egunerokoari. Zuei

[EGUNKARiAkoei] gertatuko zaizue,

erredakzio honetan egunero azal-

tzen diren mila gai euskaraz se-

kula tratatu gabekoak, eta bihar-

ko atera behar da. Zer esanik ez

telebistan ari dena, klaseak ema-

ten dituena, epaitegianari dena...
Hori da kontua.

Seguróla. Errieta egitearena eta.

Nik uste dut azken hitza ez lukee-

la inork eduki behar. Kritika gau-
za beharrezkoa da. Oinarrizkoa

da. «Hau ez zait ondo iruditzen

eta oker ari zarete». «Ez, baina be-

har dugu». «Ez, ez duzue behar».

Niretzat eztabaida hori funtsez-

koa da, gauzak itxura antzean

egin nahi badira. Ez dut uste goi-
tik hasi eta beherainoko deskali-

fikaziorik egiten denik gure arte-

an. Nik behintzat ez dut hala su-

matzen. Lehengo batean, Bilbo

Hiria Irratian, gaia atera zitzai-

gun eta esan nuen nahiago nuela

kritikarik gabeko zerua baino kri-

tikadun purgatorioa. Eta ñire so-

laskide Joxe Anjel Irigaraik: «Nik

infernua, kaosa ere bail». Ez, nik

ez, hori ere ez, baina purgatorioa
bai.

Sagarna. Jende gehienak ez du

kriteriorik entzuten den kritika

asumitzeko. Zigor bat bezala har-

tzen da. «Gaizki, arkatz gorria,

gaizki...». Hori egiten duenak bel-

durra hartzen du etahorrek ez du

laguntzen hobetzeko. Askotan hi-

perkorrekziora eramaten du. As-

koz hobe da eredu onak ematen

saiatzea, mekanismoak jartzea
eredu onak emateko. Bat izan li-

teke komunikabideetan eduki-

tzea batzordegat, irizpide desber-

dineko jendearen artean, kon-

tsentsura iristen dakien jendea-
ren artean.

Zainketa

Hizkuntzaren kalitatea zainfzeko

mekanismoak beharrezkoak direla

ez du inork ukatzen, baina ñola

markatu bidea? Euskaltzaindiak

egin beharreko arautze lana

astiroegi doala salatzen da —nahiz

batzuek gehiegi arautzen déla ere

badioten , Akademiak ezin badu,

iñaki Seguróla
Gure komeria da Hegoaldetik Jparraldera dagoen osina, Espainiatik
Mexikorainoko itsasoa baino zabalagoa déla askotan. Bitasunak

tradizioan bertan daude, eta betidañik: ‘esan / erran' eta beste ziento bat

Egina zegoena, zebilen jendearen testuetan-eta bateratua

zegoena, aldatzen hastea ez zait iruditzen ezertara datorrekin,

ez bada nahaste handiagoa sortzera

nork eta ñola egin? Abenduan

Donostian izandako Nazioarteko

Terminología Biltzarrean, adibidez,
Miren Azkarate euskaltzainak

erakundeek sortu beharko luketen

terminología lantzeko batzorde

ofizial bat proposatu zuen.

♦

Sagarna. Ñola markatzen dirá

kalitatearen patroiak? Nik ustebi

bide daudela patroi hori marka-

tzeko. Bat da araugintza, Euskal-

tzaindiak egin dezakeena; eta

bestea da eredugintza. Araugin-
tzaren aldetik esango nuke oso

eskas gabiltzala. 30 urte egingo
ditugu laster euskara batuaren

eraikuntza hasi zela. Zer arautu

da? Ortografía eta halako gauzak,
oso formalak eta errazak. Baina

beste esparru bat dago. Iruditzen

zait oso makal ibili garela eta ga-
biltzala. Hemen gauden bi lagu-
nek hilero bi egun ematen ditugu
Hiztegi Batuko lantaldean. Bada-

kizu eguneko zenbat hitz diren?

250 forma, kategoria gramatika-
lefan eta semantikan sartu gabe.
Eta guk pasatzen ditugun zerren-

da horiekEuskera-n argitaratzen
direnerako arau gisa, zenbat den-

bora pasatzen da! Orduan, 20-

30.000 hitzeko zerrenda bat egi-
teko beharko ditugu urteak. Be-

har dira erabaki batzuk, maila

politikokoak nahi baduzu: Eus-

kaltzaindia ez da nahikoa eran-

tzuteko gaur dauden beharrei,

eta gu gizarajo batzuk gara. Eus-

kaltzaindiak ez du hiztegi araue-

maile bat edukiko datorren men-

deko lehen laurdenera arte, mar-

txa honetan.

Garzia. Hastapenetan ari gara.

Oraindik ez dugu lortu eredu se-

gura samar bat, erabilgarria.
Erreferentzia akademiak eman

behar digu. Hemen eztabaidatzen

ari garen gauzek akademiak as-

paldi eman behar zituen. Akade-

miak ezin badu, beste zerbait be-

har da,eta badaude ereduak.

Esaten dutenean «hemendik 39

urtera egongo dazer-edo-zer, jos-
kerarekin hemendik 10 urtera

has gaitezke...». Ez, ezin gaitezke
hasi hemendik 10 urtera. Orain

ari gara. Orduan, erabatekorik

ez, baina zerbait egin beharra da-

go, arazoa dagoen neurrian. Eta

batez ere saiatu ez sortzen kon-

plexu eta nahasketa gehiago jen-
deari. Erabaki dezala Euskal-

tzaindiak, zeren badaki kasu egi-
ten dugula. Ez dut uste kexarik

egongo denik alde horretatik.

Kataluniarekin konparazioa
egitea tristea da. Han telebista

martxan jarriaurretik 13 lagune-
ko talde bat lanean ibili zen. Au-

rretik egin beharrekoak eginak
daude; hiztegia ere badute. Gizar-

tea ere antelatua dago; erabakiak

pare bat egunetan sartuta daude.

Hemen, berriz, Euskaltzaindia

non dago? Ezin badu, baditugu
egunkaria, telebista eta abarrak,

eta beharrezkoa da zerbait. Ez

beste erakunde bat sortzeagatik.
Azkenean arbitrarios da kontua:


